
ЗАХИДАЛ 45

	 

	ЭНЭТХЭГ ОРОН ДУНДАД ЭРТНИЙ ҮЕД

	 

	1932 оны тавдугаар сарын 14

	 

	Ашугийн өвөг эцэг Чандрагупта Маурьягийн гол сайд байсан Чанакья буюу Каутильягийн бичсэн Артхашастра гэдэг номын тухай би чамд ярьсныг чи санаж байх ёстой. Уг номд тэр цагийн хүмүүс, тэднийг удирдаж байсан аргын тухай янз бүрийн сонин мэдээ байдаг. Тэр ном манай эриний өмнөх дөрөвдүгээр зууны үеийн Энэтхэг орныг нээлттэй цонхоор харах мэт таних боломж олгодог юм. Удирдах аргын хамаг нууцыг дэлгэн бичсэн тийм ном бол байлдан дагууллынхаа тухай учиргүй гоёж өгүүлсэн мэдээнээс илүү бидэнд ашигтай билээ. 

	Дундад зууны үеийн Энэтхэг орны тухай зарим ойлголт өгөхөд бидэнд тус болох өөр ном ч бий. Тэр бол Шукрачарьягийн бичсэн «Нитисара» юм. Тэр бол «Артхашастра» шиг сайн бичсэн ном биш боловч тэр номын тусламжтайгаар бас зарим эртний бичээс болон бусад мэдээ баримтын тусламжтайгаар бид манай эриний ес буюу аравдугаар зууны үеийн байдлыг нээн харуулахыг хичээе. 

	«Арьс өнгө. удам угсаа алин нь ч бярманд таарах санаа бодлыг төрүүлж чадахгүй» гэж «Нитисарт» бичжээ. Тийм болохоор энд өгүүлснээр кастуудыг ураг төрлийг биш, авьяас чадварыг харгалзан хуваах ёстой ажээ. Тэнд бас ийн өгүүлрүүн: «Хүнийг албан тушаалд томилохдоо кастыг биш, гэр бүлийг биш, харин хийдэг ажил, зан байдал, байгуулсан гавьяаг нь харгалзан үзвэл зохино». Хаан хүн өөрийн хувийн санаа бодолд биш, дийлэнх олонх ард түмний сэтгэлд нийцүүлэн ажлаа явуулах ёстой. «Олон салаа мяндсан утсаар арсланг оосорлосон ч бөх байдгийн адил олон түмний санаа бодол хааныхаас илүү хүчтэй». 

	Энэ сайхан зарчим өнөө үед онолын хувьд зөв байгаа боловч уг чанартаа практик дээр бидэнд нялзсан ач тус тун бага билээ. Хүн ер нь авьяас чадвар, сайн чанараараа дээш гарч болох юм. Гэвч тэр авьяас чадвар, сайн чанарыг яаж олж авах билээ? Хөвүүд охид хэрэв зохих боловсрол, хүмүүжил эзэмшиж чадвал маш авьяастай, чадварлаг хүн болж болох юм. Гэсэн ч тэдэнд боловсрол. хүмүүжил олгох талаар санаа тавихгүй бол хөөрхий тэр хөвүүд охид юу хийж чадах сан билээ?

	Олон нийтийн санаа бодлын хувьд гэвэл мөн л тийм байгаа юм. Олон нийтийн санаа бодол гэж ер нь юу юм бэ? Хэний санаа бодлыг олон нийтийн санаа бодол гэж үзвэл зохих вэ? «Нитисарыг» бичсэн хүн санаа бодлоо хэлэх эрхийг ядуу доорд олон ажилтанд хамааруулж үзээгүй бололтой. Тэдний санаа бодлыг харгалзан үздэг байсан эсэх нь юу л бол. Олон нийтийн санаа бодол гэдэг нь зөвхөн эрх баригч дээд ангиудын санаа бодол байв. 

	Тэглээ ч гэсэн дундад зууны үед энэтхэгийн төрийн байгууламжид урьдын адил хаан хүн бурхан мэт шүтэгдсэн хэмжээгүй эрхтэй байгаагүй нь сонин. 

	«Нитисарт» цааш нь хааны дэргэдэх улсын зөвлөлийн тухай, олон нийтийн байгууллагын ажиЛ эрхлэн явуулдаг дээд тушаалын түшмэдийн тухай, цэцэрлэг ба ойн аж ахуйн тухай, хот, тосгоны амьдралыг зохион байгуулдаг тухай, гүүр. бярвааз, зочид буудлуудын тухай, хот, тосгонд хамгийн чухал зүйл болох сувгуудын тухай өгүүлсэн байдаг. 

	Тосгоны захиргаа (панчаят) тосгоны бүх ажил хэргийг удирддаг ба хааны түшмэд тосгоны захиргаа болон түүний гишүүдийг асар их хүндэтгэн үздэг байжээ. Чухамхүү тосгоны захиргаа газрыг хуваарилж, албан татвар хурааж аваад дараа нь бүх тосгоныхны өмнөөс засгийн газарт алба төлдөг байв. Бас тосгоны захиргаадын ажилд хяналт тавьж, хэрэв шаардлага гарвал түүнд оролцох эрхтэй дээд захиргаа гэж байсан бололтой. Тосгоны захиргаад нь бас таслан шүүх эрхтэй байсан ба шүүхийн үүрэг гүйцэтгэж. хүмүүсийг хариуцлагад татаж болдог байв. 

	Тосгоны захиргааны гишүүдийг хэрхэн сонгодог, тэд ямар эрх эдэлдэг, ямар тохиолдолд тэдний эрхийг хасаж болдог тухай Өмнөд Энэтхэгийн эртний зарим бичигт өгүүлсэн байдаг. Хэрэв түүний гишүүдийн хэн нэг нь олон нийтийн хөрөнгийг хэрхэн зарсан тухай тайлангаа танилцуулаагүй бол түүнийг тушаалаас нь огцруулдаг байжээ. Бас өөр нэг сонин журам гэвэл захиргааны гишүүдийн ойрын төрөл төрөгсдийг албан тушаалаас нь огцруулдаг явдал мөн. Энэ журмыг манай зөвлөлүүд, хурлууд, хотын захиргаадад мөрдөж болдог сон бол мөн ч сайн сан!

	Хорооны гишүүдэд эмэгтэй хүний нэр байсныг тэмдэглэсэн байдаг. Тийм болохоор эмэгтэйчүүд захиргаад болон түүний хороодын хуралдаанд оролцдог байсан байна. 

	Захиргааны гишүүнд сонгогдсон хүмүүсээс нэг жилийн хугацаагаар хороодыг сонгон байгуулдаг байжээ. Хэрэв гишүүдийн хэн нэг нь дутагдал гаргавал нэн даруй огцруулдаг байв. 

	Тосгоны өөрөө захирах энэ систем нь аричуудын төрийн байгууллын үндэс болж байжээ. Чухамхүү түүний хүчээр бат бэх байж чаджээ. Тосгоны тэдгээр хурал чөлөөт байдлаа үхэн хатан хамгаалдаг байсан ба хуульд зааснаар хааны онцгой зөвшөөрөлгүйгээр ямар ч цэрэг тосгон руу орох эрхгүй байв. Хэрэв харьяат албат нь түшмэдээс гомдол эрэх аваас хаан «бурууг нь албатын талаас биш, түшмэдийн талаас авч үзвэл зохино», хэрэв гомдол мэдүүлэг олшрох аваас түшмэдийг халбал зохино. яагаад гэвэл, «албан тушаалдаа эрдсэн хүн хордсон байх нь гарцаагүй» гэж «Нитисарад» өгүүлжээ. Энэ бол элдэв муухай зан авир гаргаж, манай орныг тэнэг мулгуугаар удирдан буй өнөөдрийн энэ олон түшмэдэд зориулаад хэлчихсэн юм шиг оносон цэцэн үг шүү!

	Олон гар урчууд, худалдаачид бүхий том хотуудад цехүүд байгуулагдаж байв. Жишээ нь гар урлалын цехүүд, банкны эздийн эвлэл, худалдаачдын нэгдэл ажиллаж байжээ. Тэр бүх байгууллага өөрсдийн дотоод ажлыг бараглаж өөрсдөө удирдан явуулдаг байлаа. 

	Хаан хүн ард түмнийг гомдоохгүйн тулд бага хэмжээний албан татвар авах, тэднийг дарлахгүй байх ёстой байв. Хаан модны нүүрс гаргаж авахын тулд мод шатаагч нүүрсчин шиг биш, харин ойгоос цэцэг, модны навч түүн цэцэг хэлхэгч хүн шиг албан татвар л цуглуулж авах ёстой байв. 

	Дундад зууны үеийн Энэтхэгийн холбогдолтой бидэнд байгаа хэсэг бусаг мэдээ баримт гэвэл ийм байна. Ном сударт бичсэн онол нь практикт хэр нийцэж байсныг хэлэхэд хэцүү юм. Сайхан онол, үзэл бодлыг номд тайлбарлаад бичих харьцангуй хялбар асуудал, харин түүнд нийцэн амьдарна гэдэг маш хэцүү билээ. Тэгэвч хэдийгээр тэр нь практикт бүрэн биелэгддэггүй байсан байж болох боловч тэр үеийн үзэл суртал буюу үзэл санаа, хүмүүс ямар байсныг ойлгоход ном бидэнд тусалж байгаа юм. Хаад, эзэд нэг их хэмжээгүй эрх эдэлдэггүй байсныг бид үзлээ. Тэдний эрх мэдэл сонгуулиар байгуулагддаг захиргаадад хязгаарлагддаг байжээ. Түүнчлэн хот, тосгодод өөрийгөө жолоодох сайн хөгжсөн системтэй байсан ба төв засгийн газар түүний хэрэгт бага оролцдог байсныг мэдлээ. 

	Гэвч ард түмний үзэл суртлын тухай. өөрийгөө жолоодох ёсны тухай ярьснаараа би юу хэлэх гээд байна гэвэл? Энэтхэгт нийгмийн бүх бүтэц кастын системд үндэслэсэн байв. «Нитисарад» батлан хэлснээр онолын хувьд тэр нь нэг их хатуу биш, нэр төртэй, ухаантай хүн бүрд нээлттэй байсан ажээ. Харин хэрэг дээрээ тийм ч байгаагүй буюу. Эрх баригч ангиуд буюу кастууд гэдэг нь бярманууд, түшмэд байв. Заримдаа тэд ноёрхлын төлөө хоорондоо тэмцэлддэг байсан боловч ихэвчлэн хамтран захирч, бие биеэ дэмждэг байлаа. Харин бусдыг бол нухчин дардаг байв. Яваандаа худалдаа, наймаа арилжааны ажил өсөхийн хэрээр худалдаачдын анги баяжиж, улам их байр суурьтай болж улмаар түүний байр суурь өсөн нэмэгдэхийн хэрээр түүнд тодорхой эрх дарх олгож, нэгдлийнхээ дотоод ажлыг захирах эрх мэдэл нь улам нэмэгдэх болжээ. Тэгэхдээ тэр үед ч гэсэн тэд төрийг удирдах хэрэгт жинхэнэ ёсоор оролцдоггүй байлаа. Шудра хэмээх ядуу доордос ямагт доод хэмжээнд байдаг байв. Тэднээс ч доогуур хүмүүс бас байв. 

	Зарим тохиолдолд доод кастынхнаас амжилт олсон хүн ч гардаг байжээ. Хаан болсон шудрууд ч байжээ. Гэвч тэр бол ховорхон тохиолдол байв. Кастуудын бүхэл бүтэн салбарууд ч нийгмийн тавцан дээр дээгүүр гарч ирэх явдал байв. Индиузмд уусаж доод шатанд байсан аймгууд аажмаар өөртөө дээш гарах зам тавьдаг байв. 

	Тийм учраас хэдийгээр манай Энэтхэгт Өрнөдөд байсан шиг тийм боолын хөдөлмөр хэрэглэж байгаагүй ч гэсэн манай нийт байгуулалд нэг анги нөгөөгийнхөө дээр гарсан шатлан захирах ёс нэвтэрсэн байсныг чи ойлгоо биз. Доод ангийн олон сая хүн дарлагдан мөлжигдөж, дээд ангийнхныг тэжээх бүх хүнд хүчрийг нуруундаа үүрдэг байлаа. Харин дээд ангийнхан уг системийг мөнхжүүлэн, нийгмийн доод давхаргын ядуу хүмүүст хүмүүжил, боловсрол олгох боломж үл олгон засгийн эрхийг гартаа хадгалан байхыг эрмэлздэг байв. Тосгоны захиргаадад тариачид ямар нэг хэмжээгээр байр суурь эзэлдэг, тэднийг харгалзан үзэхгүй байж ч болохгүй байсан байж болох боловч зарим ухаалаг бярманууд тэдгээр тосгоны захиргаадад ч зонхилох нөлөө үзүүлж чаддаг байв. 

	Аричуудын эртний төрийн байгуулал нь аричууд Энэтхэгт ирж, дравидуудтай харгалдах болсон үеэс бидний одоо ярьж байгаа дундад зууны үе хүртэл байсаар байсан бололтой. Гэвч тэр нь аажмаар сулран доройтжээ. Хуучирснаасаа ч тэгсэн байж болох юм, гаднын довтолгоонд байнга өртөж байснаас болж яваандаа доройтсон байж ч болох юм. 

	Эрт цагт Энэтхэгт математик өндөр хөгжсөн байсан, тэдний нэртэй хүмүүсийн дотор Лилабати гэгч эмэгтэй хүн байсныг хэлэхэд чамд сонин байж болох юм. Тулгуур бичгүүдэд гардгаар Лилавати түүний эцэг Бхаскарачарья, бас Брахмагупта гэдэг хүн ч байж болох тэд анх удаа аравтын системийг боловсруулжээ. Алгебрыг бас Энэтхэгээс гаралтай гэж үздэг. Тэр нь Энэтхэгээс Аравид, Аравиас Европт нэвтэрчээ. «Алгебра» нь араб гаралтай үг билээ. 

	Монгол хэвлэлийн газраас

	Зөвлөлтийн хэвлэлийн газраас

	Оршил өгүүлэл

	Зөвлөлтийн уншигчдад

	Өмнөх үг

	Дөрөв дэх хэвлэлд зориулсан оршил

	Нэг дэх хэвлэлд зориулсан зохиогчийн өмнөх үг

	Төрсөн өдөрт зориулсан захидал

	1. Шинэ жилийн бэлэг

	2. Түүхийн сургамж

	3. Инкилаб Зиндабад

	4. Ази ба Европ

	5. Эртний соёл иргэншил ба бидний өв уламжлал

	6. Эллинүүд

	7. Грекийн хот˗улс

	8. Өрнөд азид байсан эзэнт гүрнүүд

	9. Хуучин уламжлалын балаг

	10. Эртний Энэтхэгийн тосгон˗улс

	11. Хятад орон нэгэн мянган жилийн хугацаанд

	12. Өнгөрсний дуудлага

	13. Баялаг хэнд очиж байв аа

	14. Христосын мэндлэхээс өмнөх зургаа дахь зуун ба шашин

	15. Перс ба Грек

	16. Эртний Грекүүдийн сүр хүчин

	17. Нэрт байлдан дагуулагч сэхүүн зант хүн

	18. Чандрагупт Маурья ба «Артхашастра»

	19. Гурван сар!

	20. Аравийн тэнгис

	21. Амарч аялан яваагаар зүүдэлсэн минь

	22. Амьдрахын төлөө хүний тэмцэл

	23. Тойм

	24. Бурхны ивээлт Ашуг хаан

	25. Ашугийн үеийн дэлхий дахин

	26. Цин, Хан улсын үе

	27. Ром Карфагены эсрэг

	28. Ромын бүгд найрамдах улс эзэнт гүрэн болсон нь

	29. Өмнөд Энэтхэг умардаасаа давамгайлах болов

	30. Хил залгасан Кушаны эзэнт улс

	31. Есүс ба Христос

	32. Ромын эзэнт гүрэн

	33. Ромын эзэнт гүрэн бутарч хоосон нэр болон хувирсан нь

	34. Дэлхий дахины улс гэсэн үзэл

	35. Парфи ба Сасанид

	36. Өмнөд Энэтхэг колонитой болсон нь

	37. Гуптүүдийн эзэмшлийн үе дэх индустаны түрэмгийлэл

	38. Хүннү нар Энэтхэгт орж ирсэн нь

	39. Энэтхэг гадаад зах зээл дээр ноёрхсон нь

	40. Улс орон, соёл иргэншлийн мандал, мөхөл

	41. Тан улсын үеийн Хятадын хөгжилт

	42. Чосон ба Дай Ниппон нар

	43. Харшавардхан ба Сюань цзан

	44. Өмнөд Энэтхэгээс олон хаад, жанжин бас нэг их хүн төрсөн нь буй

	45. Энэтхэг орон дундад эртний үед

	46. Тансаг сайхан Ангкор ба Шривиджайя хот

	47. Ромыг дахиад л харанхуй манан бүрхэв

	48. Исламын үүсэл

	49. Арабууд испаниас монгол хүртэл байлдан дагуулсан нь

	50. Багдад ба Харун˗ар˗Рашид

	51. Харшаас Махмудын үе хүртэлх умард Энэтхэг

	52. Европын орнууд үүссэн нь

	53. Феодалын систем

	54. Хятад улс нүүдэлчдийг өрнө зүг тухирсан нь

	55. Япон дахь Сёгуны хаанчлал

	56. Хүн эрж хайсаар л

	57. Манай эриний анхны мянган жилийн төгсгөл

	58. Ази, Европыг эргэж нэг харвал

	59. Америкийн Май нарын соёл иргэншил

	60. Мохенжо˗˗Дарод дахиад нэг очъё

	61. Кордова ба Гранада

	62. Загалмайтны аян дайн

	63. Загалмайтны аян дайны үеийн Европ

	64. Европын хотууд үүссэн нь

	65. Афганчууд Энэтхэгт довтлов

	65. Делийн хаан˗боолууд

	67. Чингис хаан Ази, Европыг донсолгосон нь

	68. Монголчууд дэлхийг ноёрхсон нь

	69. Их жуулчин Марко Поло

	70. Католик сүм хийд дайнч болсон нь

	71. Нэр сүрийн эсрэг тэмцэл

	72. Дундад эртний үе төгссөн нь

	73. Тэнгисийн зам нээсэн нь

	74. Монголын эзэнт гүрэн задран унасан нь

	75. Энэтхэг хэцүү асуудлаа шийдэхээр завднам

	76. Өмнөд Энэтхэгийн хаанчлал

	77. Виджаянагар 

	78. Малай орны эзэнт улсууд болох Маджапахит ба Малакка

